
ՀՀ կառավարության որոշման նախագծի 
ՀՀ ՏԿԵ նախարարի 19.01.2023թ. թիվ ԳՍ/20.1/1363-2023 հանձնարարականով Պետական գույքի կառավարման կոմիտե (այսուհետ՝ Կոմիտե) է ներկայացվել ՀՀ պաշտպանության նախարարության գրությունը, որով վերջինս տեղեկացրել  է, որ համաձայն տեղական ինքնակառավարման մարմինների կողմից ձևավորված պահանջարկի` ՀՀ զինված ուժերի տարբեր ստորաբաժանումներում կուտակված, շահագործման սահմանված նորմերը սպառած, ՀՀ զինված ուժերից դուրս գրված, տարբեր մակնիշների համապատասխան ավտոմոբիլային տեխնիկան ՀՀ համայնքներին անհատույց փոխանցելու համար անհրաժեշտ է ՀՀ կառավարության որոշում` նշված պետական գույքը համայնքներին նվիրելու մասին: 
[bookmark: _GoBack] Կոմիտեի կողմից մշակվել է «Գույք նվիրաբերելու մասին» ՀՀ կառավարության որոշման նախագիծը, համաձայն որի նախատեսվում է ՀՀ պաշտպանության նախարարության հաշվեկշռում հաշվառված շարժական գույքը` ավտոմոբիլային տեխնիկան նվիրաբերել ՀՀ Արագածոտնի,   Արարատի, Արմավիրի, Գեղարքունքի, Լոռու, Կոտայքի, Սյունիքի  և Տավուշի մարզերի համապատասխան համայնքներին՝ ավտոմոբիլային տեխնիկայի աշխատունակությունը համայնքների միջոցով վերականգնելու և այն հետագայում զորահավաքային միջոցառումներին ծառայեցնելու պայմանով։
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության    2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը չի բխում համապատասխան ռազմավարական փաստաթղթերից։
 «Գույք նվիրաբերելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:
